
Avannaata Kommuniani kommunalbestyrelse-a ulloq 30. juni 2023 ataatsimiinnermini tusarniut eqqartorpaa
akileraarusersuinissarlu pissusissamisoortutut nalilerpaa tusarniummullu ima akissuteqaateqarpoq:
 

·         Akileraarutit 1-ni umiarsuit takornariartaatit angisoorsuit, umiarsuit immikkut annertunerusumik
avatangiisinut mingutsitsisut akileraarummik annerusumik piumsaqarfigineqartariaqartut

·         Akileraarutit 1-ni umiarsuit tingerlaasersortut immikkut nalunaarsorneqassasut, taakkulu
akileraartinneqartassasut umiarsuit takornariartaatit akileraarutaannit qaffasinnerusumik, ass. kr. 5/BT.
Akileraarutip qaffasinnerusariaqarnera peqquteqarpoq aasaq tamangajaat umiarsuit ataasiakkaat
umiarsualivinni tattorliuuffioreersuni tattoqisaatsitsinermik annertusaaqataasarmata

·         Umiarsuit tingerlaataannarsortut asimi kisaqqasarneri akileraarutip naatsorsornerani ilanngullugit
·akileraarusersorneqartariaqarnerat
·         Akileraarutit 3, kissaatigineqarpoq kr.50/pax annertussuseqartinneqassasoq, suli kommuninut

nakkartinneqartarnissaanik piumasaqaateqarluni
·         Akileraarutit 3, akiliisitsiniarnermi sulisoqarnikkut imminut akilersinnaanngimmat bloktilskud

aqqutigalungu ukiup affaanut sulisumut nunatta karsia tapiissuteqartassasoq, taggillugu kr. 217.000,-
 
 
Inatsisissatut siunnersuutip tusarniutigineqartup saniatigut eqqummaariffigineqartariaqartut makku ilanngullugit
isiginiarneqarnissaat kommunalbestyrelse-p anngukkusuppai:
 

-          Akileraarusersuinermi tusarniummut ilaatinneqanngillat takornarissat pinngortitamik atuilluartartut, sumut
tikiffimminni unnuisarfinni najungaqartartut. Taakkuttaaq aamma akileraaruteqartinneqartariaqarneri
pingaarpoq.

-          Avannaata Kommunianut tikillutik unnuisartut Avatangiisinut aserfallattaaliuinermullu akileraarummik
akiliisinneqartalissangaluarpata kr. 20/per., tamanna kr. 500.000,- pallillugit annertussuseqassangaluarpoq.

-          Aaqqissuussinerit pinngortitarput atorlungu ingerlanneqartartut, assersuutitut arpatsitsinerit assingisaallu.
Assersuutitut Ilulissani marathon-imik arpatsitsilluni aaqqissuussisarneq pinngortitamik annertuumik
atuisaarpoq, ilaatigut nuna kingornussassiaq UNESCO-mut atasoq qangarsuaaniillu eriangisassat
Sermermiuniittut aqqusaarlugit ingerlanneqartartoq.

-          Backpacker-it nammattangialiinnarlutik pinngortitamiangalaartut sumut uniffimminni tupertartut
akileraaruserneqartariaqarputtaaq

